
Nomsa Mokoena



Dumelang! Leina la me ke Gontse. Ke tlile go 
le bolelela gore nna ke dira eng go nonofi sa 
mmele wa me. 

Mme a re go botlhokwa go nonofi sa mebele 
ya rona. 

Seo re se jang le se re se nwang se 
botlhokwa. Gonna phepa le go ikatisa go 
botlhokwa fela jaaka diaparo le boroko.

Gantsi ke ja dijo tse di nonofatsang mmele 
jaaka merogo, maungo, mae, matokomane, 
nama ya kgogo le tlhapi.  

Ditshipisi, dikuku, dibisikiti, marotho le 
dimonamone di monate, fela ga nonotshe. Ke 
di ja fela fa go le botlhokwa.

Ke nonofi sa mmele  gape ka go nwa metsi a 
le mantsi a phepa. Rre o ne a mpolelela gore 
metsi a thusa go phepafatsa mebele ya rona. 

Ke nwa le maši go tiisa meno a me. Kgaitsadi 
ya me Neo o rata mašwi! 

Dinotsididi le matute a maungo le tsona di 
monate fela ga di nonofatse mebele. 

 Re tshwanetse go nwa digalase di le robedi 
tsa metsi ka letsatsi.

Mme a re go tlhokomela mebele ya rona go 
thusa gore re tshele sentle. 

Ke tlhapa diatla tsa me gangwe le gape. Go 
go thusa go thibela go tsenwa ke megare. 

Ke bala go fi tlhela go lesome fa ke tlhapa 
diatla. Se, se dira gore diatla tsa me di 
phepafale sentle. 

Ke tlhapa meno mo mosong le maitsiboa 
letsatsi lengwe le lengwe.  

Ke apara go ya ka maemo a loapi.  

Mariga ke apara dikausu, sekhafo, hutshe le 
jeresi  go re ke  nne bothito. Se se dira gore 
ke se tsenwe ke bolwetse. 

Selemo ke apara diaparo tse di bofefo 
jaaka borukgwe bo bokhutswane, sekipa 
le bomphatshane. Ke rwala le kepisi go 
itshireletsa mo letsatsing.

Go botlhokwa go ikatisa nakwana letsatsi le 
letsatsi gonna ke nonofetse. 

Maitsiboa mangwe le mangwe ke tswela kwa 
ntle go tlola ka kgati ya me. Seo se thusa 
mmele go nna o nonofi le o le thata.

Ke tshwanetse go tsoga ka ura ya borataro 
go itshiamisetsa go ya sekolong, ka jalo ke 
tima lebone ka ura ya borobedi bosigo.

Rre o rile mmele le boboko jwa me di a 
ikhutsa le go gola fa ke robala. Go robala 
sentle go thusa go reetsa le go ithuta sentle 
kwa sekolong.

Bana ba sekolo se se potlana ba tlhoka  
diura di le some go ya go somenngwe tsa 
boroko.

Ke itse go nonofi sa mmele  ebile ke motlotlo 
ka seo.

Ke ruta kgaitsadiake Neo fela jalo. Ke 
solofela fa le wena o tiisa mmele


